
پێشمەرگەی سلێمانی یاریزانانی سویدی و نەرویجی دەهێنێتە ریزی یانەكەیان

دوای ئەوەی یانەی پێشمەرگەی سلێمانی ڕاهێنەری 
لاوی یانەك������ەی فاتیح حەمەخانی ب������ە ڕاهێنەری 
یەكەمی تیپەكە دەس������ت نیش������ان كرد، بەمەبەستی 
بەدەست هێنانی ئەنجامێكی شایستە لە هەردوو خولی 
یانەكانی عێراقی و خولی نایابی یانەكانی كوردستان، 
لە ئێستاشدا دەستەی كارگێڕی و ڕاهێنەری یانەكە 
لەهەوڵی تۆكمە كردنی ریزی پێكهاتەی یانەكەن لە 
هەردوو خول، بۆ ئەم مەبەس������تەش لەهەوڵی ئەوەدان 
چەندی������ن یاریزانی بەتوانا بهێنێت������ە ریزی یانەكەیان 
و هەوڵیش ب������ۆ هێنانی یاریزانان������ی دیكەش دەدەن.
لەم بارەش������ەوە فاتی������ح حمەخان بە فایلی وەرزش������ی 

گوڵانی گ������وت »ئێمە لەهەوڵ������ی بەردەوامداین بۆ 
بەهێزكردن������ی ریزی پێكهاتەی یانەكەمان بۆ هەردوو 
خولی عێراق و كوردس������تان،لە ئێستاشدا لە مەشقی 
بەردەوامداین بۆ ئەوەی تیپێكی تۆكمە دروست بكەین 
و ئەنجامیشمان هەبێت لەس������ەر ئاستی كوردستان و 
یانەكەش������مان بگەڕێتەوە بۆخولی بژاردەی عێراقی، 
بۆ ئەم مەبەستەش گرێبەس������تمان لەگەڵ ژمارەیەك 
یاریزانی  بەنیازیش������ن چەندین  یاریزاندا مۆركردووە، 

دیكەش بهێنین، یاریزانەكانیش بریتین لە: 
1-ئەحم������ەد س������الار لە یان������ەی س������لێمانی، بڕی 

گرێبەستەكەی 19ملیۆنە

2-سەربەس������ت س������ەعید ل������ە یان������ەی نەورۆز،بڕی 
گرێبەستەكەی 14ملیۆنە

3- محەم������ەد یەش������ار ل������ە یان������ەی س������ەورە بڕی 
گرێبەستەكەی 14ملیۆنە 

4-س������ەرهەنگ كەریم ل������ە یانەی س������لێمانی بەبێ 
گرێبەست

5-عەبدول حوسێن لە یانەی مەسافی 10ملیۆنە
 هەروەها گوتیشی بەنیازن گرێبەست لەگەڵ هەریەك 
لە یاریزانان )هەڵوێست یاریزانێكی بەتوانایە لە وڵاتی 
نەروی������ج یاری دەكات لە خولی ئ������ەو وڵاتە وبڕواش 

یاریزانێكی دیكەیە لە وڵاتی سوید یاری دەكات.

بەمەبەس������تی خزمەتكردنی یاریی ڕاكردن لە ش������ارەكانی كوردستان و خزمەتكردنی 
وەرزش������وانانی ش������اری هەولێر، بەڕێوەبەرایەتیی گش������تیی وەرزش و لاوانی سەر بە 
وەزارەتی رۆش������نبیری و لاوان لە ) 51 (�ەمین س������اڵیادی هەڵگیرسانی شۆڕشی 
مەزنی ئەیلوولدا، ئەمڕۆ دووشەمە 9/17 لە شاری هەولێر، هەشتەمین پاڵەوانێتیی 
ڕاكردنی كراوەی قەراغ شار بۆ كوڕان و كچان و وەرزشوانانی دێرین ئەنجام دەدات، 
مەراس������یمی دەست پێكردنەكەش لەسەر رێگای بەحركە بۆ ناوەندی وەرزش و لاوانی 
عەنكاوە دەبێت، ماوەی ڕاكردنەكەش بەم ش������ێوەیە دەبێت، بۆ وەرزشوانانی دێرین 3كم 
دەبێت و لە تەمەنی سەرووی 45 ساڵییەوە دەبێت، بۆكچانیش ماوەی ڕاكردنەكە 5كم 
و بۆ كوڕانیش 13كم دەبێت، لەم بارەشەوە هۆشەنگ عەبدوڵلا بەرپرسی ڕاگەیاندنی 
بەڕێوەبەرایەتی وەرزش و لاوان، بەفایلی وەرزشی گوڵانی راگەیاند: ئێمە ئامادەكاریی 
باش������مان كردووە بۆئەنجامدان������ی ئەم پاڵەوانێتییە و خەڵات������ی بەنرخیش ئامادەكراوە 
بۆس������ەركەوتووان، پێشبینیش دەكەین ژمارەیەكی زۆر لە یاریزانانی بەتوانای جیاجیا 
لە هەردوو ئاس������ت بەشداربن، تاكو ئێستاش ئێمە لە ئامادەكارییەكانمان بەردەوامین و 

هەوڵیش دەدەین بە باشترین شێوە خۆمان ئامادەكەین.

ئەمڕۆ لە هەولێر ڕاكردنی قەراغ شار ئەنجام دەدرێت 

دوای ئ������ەوەی وەرزی ڕابردوو كاوە ئیبراهیم رۆڵێكی گرنگی لە پێشخس������تنی ئاس������تی توانای 
گۆڵچییەكان������ی یانەی دهۆكدا بینی، بۆی������ە بۆ ئەم وەرزەش یانەی دهۆك دوای چەندین 
هەوڵ و گفتوگۆ توان������ی كاوە ئیبراهیمی ڕاهێنەری بەتوانای گۆڵچییەكانی یانەكەی 
ب������ۆ وەرزێكی دیكە درێژ بكاتەوە،لەم بارەش������ەوە كاوە ئیبراهیم ڕاهێنەری گۆڵچییەكانی 
یانەی دهۆك گوتی » ئەوەی ڕاس������تی بێت بۆ ئ������ەم وەرزەی خولی بژاردەی یانەكانی 
عێراقی ژمارەیەك لە یانەكانی خولی بژاردە پەیوەندییان پێوە كردم، بۆئەوەی سەرپەرشتیی 
گۆڵچیەكانی������ان بكەم، گوتیش������ی دوای چەندین گفتوگۆم لەگ������ەڵ یانەی دهۆكدا، 
س������وپاس بۆخوا هەردوولامان رێكەوتین لەسەر ئەوەی كە بەردەوام بم لە سەرپەرشتی 
كردن������ی گۆڵچییەكانی یانەی دهۆك،بڕی گرێبەستەكەش������م 80 ملیۆن دینارە بە 

شێوەیەكی گش������تی، سوپاسی دەستەی كارگێڕی 
یانەی دهۆكیش دەكەم كە هاوكارێكی باشی منن، 
منیش خۆم بەخۆش������حاڵ دەزانم كە ئەمس������اڵیش 
لەگەڵ یان������ەی دهۆك بەردەوام دەب������م، ئاماژەی 
بەوەش������كرد كە هەر چەندە گرێبەس������تی دیكەشم 
هەبوو،بەڵام یانەی دهۆكم لەگشت گرێبەستەكانی 
دی پێ باش������تر بوو.شایەنی باس������ە كاوە ئیبراهیم 
یەكێكە لە ڕاهێنەرە بەتواناكانی كوردستان وعێراق 

سەرپەرشتی چەندین یانەی بەناوبانگی كردووە.

كاوە ئیبراهیم لەگەڵ یانەی دهۆك دەمێنێتەوە

جوان جیهاد : 
بەهیوام خزمەتی زیاتری تۆپی 

تێنسی سەر زەوی بكەم

بی
انە

ن ك
رزا

 كا
نە:

یما
د  كە ناوی ش������اری دهۆك دێت،ڕاس������تەوخۆ ئەوەمان بیردێتەوە كە ئەو شارە هەمیشە بەوە ناس������راوە كە ژمارەیەكی زۆر یاریزانی بەتوانای لە یاریی 

تێنسی سەرزەوی پێگەیاندووە و كۆنتڕۆڵی هەڵبژاردەی عێراقیان كردووە لە ئاستی ئافرەتاندا، یەكێك لەو یاریزانانەش كە خاوەن چەندین ئەنجامی باشە 
لەگەڵ هەڵبژاردەی عێراق و یانەی دهۆكدا، یاریزان جوان جیهادە، كە لەدایكبووی ساڵی 1994 ی شاری دهۆكە،یەكێكە لە یاریزانە هەرەبەتواناكانی 
كوردستان و عێراق،ماوەی شەش ساڵە لەریزی هەڵبژاردەی عێراقدا یاری دەكات،خاوەنی چەندین ئەنجامی بەرچاوە لەگەڵ یانەی دهۆك لەسەر ئاستی 

عێراق و كوردستاندا كە بۆماوەی زیاتر لە  4 ساڵە پاڵەوانی عێراق وكوردستانە .ئێمەش لەنزیكەوە ئەم دیمانەیەمان لەگەڵیدا سازكرد:

*ئاستی ئەم یارییە لە ش������ارەكانی كوردستاندا چۆن 
دەبینیت ؟

-لە ئێس������تادا من دڵخۆشم بە ئاستی وەرزشی تێنسی 
سەرزەوی لەسەر ئاستی كوردستان و عێراق، یانەكانی 
كوردس������تانیش لە جاران زۆر باش������ترن و گرنگیی بەم 
یارییە دەدەن، لەو بڕوایەش������دام كە لە ماوەی داهاتوودا 
ئاستی ئەم یارییە زیاتر لە كوردستان و لە عێراقیشدا 
پەرەدەسەنێت،لە ش������ارەكەی خۆشمان بەردەوام لە بەرەو 

پێشچووندایە.
* ئاستی ئەم یارییە لەشاری دهۆك بەردەوام لە بەرەو 

پێشچوونە، هۆكاری چیە؟
- بەرپرس������انی یانەی دهۆك و ش������ارەكە گرنگییەكی 
زۆر بە ی������اری تێنس������ی س������ەرزەوی دەدەن،بەهەموو 
ئاستەكانەوە،یانەكەش������مان یەكێك������ە ل������ە یان������ە هەرە 
بەتواناكان������ی عێراق،ت������ەواوی یاریزانەكانمان لاون لەو 

یانەیە دروست بووینە.
*چی بكرێت باشە بۆ بەرەوپێشچوونی ئەم یارییە لە 

كوردستاندا؟
-گرنگیدان������ی زیات������ر بەم یاریی������ە و خزمەت كردنی 
دەبێتە هۆی بەرەو پێشچوونی بە ئاراستەیەكی باشتر، 
هەروەها كردنەوەی چەندین قوتابخانە لە ش������ارەكانی 
كوردس������تان بۆئ������ەوەی چەند س������اڵێك ڕاهێنانیان پێ 
بكەین،دەبنە نموونەی باش������ترین یاریزان لەسەر ئاستی 
عێراق بەردەوامیش خزمەتی ئاستەكانی تەمەن بكرێت 

پێم كارێكی تەندروستە .
*ئەو كێشەو گرفتانەی لە یانەی دهۆك بەرەو رووتان 

دەبێتەوە زیاتر لە چی ڕەنگ دەداتەوە؟
-تاكو ئێس������تا یانەی دهۆك نەیهێش������تووە هیچ كێشە 
و گرفتێكمان هەبێت، بەردەوام لە پش������تگیری كردنی 
ئێم������ەدان بۆیە ئێمە رۆژ بەرۆژ ئاس������تمان بەرەو پێش 

دەچێت.
* لەسەر ئاستی جیهانی لە یاری تێنسی سەرزەویدا 

بە چ یاریزانێك سەرسامیت ؟

- لە ئاستی كچاندا ماریا شاراپۆڤا و لە كوڕانیش بە 
ڕافایل ناداڵ سەرسامم.

*ماڵەوە هاوكاریت دەكەن بۆ وەرزش كردنت كە ئێستا 
تۆ یەكێكیت لە باشترین یاریزانەكانی عێراقی؟

-دەم������ەوێ لێرەوە سوپاس������ی خانەوادەكەم������ان بكەم، 
هۆكاری سەركەوتنی من بۆ ئەوان دەگەڕێتەوە، هەردەم 
پش������تگیریم دەكەن، ناهێڵن كێش������ەم هەبێت و زۆربەی 

جارانیش لە یارییەكان ئامادە دەبن و هانم دەدەن.
*چەند ساڵە یاریزانی هەڵبژاردەی عێراقیت ؟

-ماوەی شەش ساڵە لەخزمەتی هەڵبژاردەی عێراقدام 
و چەندین ئەنجامی باشم لەگەڵیدا بەدەستهێناوە.

* وەكو كچە یاریزانێك هیواو ئاواتت چیە ؟
-بەهیوای ئەوەم بتوانم باشترین ئەنجام لەسەر ئاستی 
ئاسیا و جیهان و بەدەست بهێنم ناوی خۆم و كوردستان 
ب������ەرز بكەمەوە.بتوانم لە پاڵەوانێتیەك بەش������داربم تا 

میدالیایەكی زێڕ بەدەست بهێنم.
*چی بەوكچانە دەڵێیت كە لە وەرزش كردن دوورن؟
-بەهیوای ئەوەم ئەوانیش بگەڕێنەوە بۆ وەرزشكردن، 
چونكە وەرزش س������وودێكی زۆر بە جەس������تەی 
مرۆڤ دەگەیەنێت، هیوام وایە خانەوادەكانیش 

زیاتر گرنگی بە رۆڵەكانیان بدەن.
*دەڵێ������ن یان������ەی ده������ۆك هاوكارێكی باش 

وپشتیوانی تیپی كچانە؟
-بەڵ������ێ ڕاس������تە یان������ەی ده������ۆك، بەبێ دوو 
دڵی هاوكارێكی بەردەوام������ی تیپی كچانە لە 
یاری تێنسی س������ەرزەویدا، ئێمەش بە ئەنجامە 
باشەكانمان وەڵامی هاوكاری و پشتیوانییەكانی 
ئەوان دەدەینەوە، بەڵام یان������ەی دهۆك گرنگیی 
بە هەم������وو تیپەكانی یانەك������ە دەدەن وئەندامانی 

یانەكەش هەموویان لەخزمەتی شارەكەدان.
* لە كۆتاییدا چیت ماوە بیڵێیت ؟

- بەهیوای ئ������ەوەم خزمەتی زیات������ری یاریی تۆپی 
تێنسی س������ەر زەوی بكەم و مێژوویەكی باش بۆخۆم 

تۆماربك������ەم، س������وپاس بۆ گۆڤ������اری گوڵانیش كە 
بەردەوام یاریزانانی كوردس������تان لە هەموو ش������ارەكان 

بەسەر دەكاتەوە.

یاریزانی هێڵی ناوەڕاس������تی هەڵبژاردەی ئیسپانیا و یانەی بەرشلۆنە زاڤی هێرناندیز ئەوەی ئاشكرا كرد 
ك������ە بڕیاڕی داوە ت������ا یارییەكانی مۆندیالی بەرازیل 2014 لە یاریكردن لەگ������ەڵ هەڵبژاردەی ماتادۆر 
ب������ەردەوام بێت و ئاواتی ئەوەیە كە لەداهاتوو لە یارییەكدا رووبەرووی هەڵبژاردەی بەرازیل ببێتەوە . زاڤی 
ل������ە كۆنگرەیەكی رۆژنامەوانییدا گوتی : دەم������ەوێ لەگەڵ ئەو كۆمەڵە یاریزانە لێهاتووەی هەڵبژاردەی 
ئیسپانیا تا مۆندیالی بەرازیل 2014 بەردەوام بم و دەسكەوتێكی تازە بەدەست بهێنین، ئێمە لە چەند ساڵی 
رابردوو بەرامبەر هەڵب������ژاردەی بەرازیل یارییمان نەكردووە، یاریكردن بەرامبەر بەرازیل فاكتەرێكی بەهێزە بۆ 
من بۆ بەردەوام بوون لە یاریگاكاندا . زاڤی لەگەڵ هەڵبژاردەی ئیس������پانیا هەردوو جامی نەتەوەكانی ئەوروپای 
2008 و 2012 و مۆندیالی 2010 ی بەدەس������ت هێناوە، بەڵام تا ئیستا لە هیچ یارییەكی دۆستانە یان یارییەكی 
فەرمی������دا بەرامبەر هەڵبژاردەی بەرازیل یاری نەكردووە، زاڤی لەگەڵ هەڵبژاردەی ئیس������پانیا 117 یاری نێودەولەتی 
بەدەس������ت هێناوە و پێش دوو هەفتە بە هاوبەش������ی لەگەل یاریزان ئیكەر كاسیاس خەڵاتی 

ئیستیریۆس 2012ی بەدەست هێنا .

زاڤی هێرناندیز : 
دەمەوێ بەرامبەر بەرازیل یاری بكەم 

ئەستێرەی بەناوبانگی بەرازیلی نیمار دا سیلڤا بە رووی رەخنەگرانی تەقییەوە 
دوای ئ������ەوەی چەندین رەخنەی ئاراس������تەكرا بە هۆی ئ������ەوەی كە لەیارییەكانی 
هەڵبژاردەی بەرازیلدا گۆڵ تۆمار ناكات و دووپاتیكردەوە كە ئەو ماش������ێن نییە و 
مرۆڤە . نیمار لە چەندین لێدوانی رۆژنامەوانیدا گوتی : گومانتان لە من هەیە 
و پێتان وایە كە من دەتوانم زیاتر لە توانای خۆم پێش������كەش بكەم، بێگومان من 
توانایەكی دیاریكراوم هەیە .هەروەها یاریزان نیمار لە درێژەی لێدوانەكەی گوتی: 
بۆ ئاگاداریتان من ماش������ێن نیم، بەڵكو یاریزانێكی تۆپی پێ و مرۆڤم، ئێستا وا 
هەست دەكەم كە من لە رووی توانای جەستەیی و بیركردنەوە ماندوو دیارم، هەوڵ 
دەدەم بۆ پێش������ەوە بڕۆم و یارمەتی یانەكەم یانەی س������انتۆس، هەروەها یارمەتی 
هەڵبژاردەی بەرازیل بدەم كە خۆی بۆ یارییەكانی مۆندیالی 2014 ئامادە دەكات. 
نیمار  یاریزان  باس������ە  ش������ایانی 
رەخنە  هێرشێكی  رووبەرووی 
یارییەكەی  دوای  ل������ە  بۆوە 
باش������ووری ئەفریقی������ا و بە 
فیك������ەی ناڕەزایی هاندەران 
یاری������گای بە جێهێش������ت، لە 
رۆژنامەكانی  كات������دا  هەمان 
بەرازیل هێرشێكی توندیان 
ك������ردە س������ەر، ب������ەڵام 
راهێنەر مانۆ مەنیزیس 
بەرگری لە نیمار كرد 
و رایگەیاند كە تاكە 
بەرازیلە  هی������وای 
مۆندیال������ی  ل������ە 

داهاتوو.

نیمار بە 
توڕەییەوە .. 
من ماشێن نیم

ئەفس������انەی یانەی ریال مەدریدی ئیس������پانی ئەلفریدۆ دی ستیڤانۆ 
پێی وایە كە ئەفس������انەی بەرازیلی پیلی باش������ترە ل������ە هەردوو یاریزانی 
ئەرژەنتین������ی لیۆنیل میس������ی یاریزانی یانەی بەرش������لۆنە و یاریزانی 
پورتوگال������ی كریس������تیانۆ رۆنالدۆ یاریزانی یانەی ری������ال مەدرید، دی 
ستیڤانۆ بە رۆژنامەی ئال كۆلۆمبیانۆی راگەیاند: باشترین یاریزان لە 
مێژوو، بێگومان پیلێیە، میسی و كریستیانۆ دوو یاریزانی زۆر لێهاتوون 

بەڵام پیلی باشترە .
دی ستیڤانۆی تەمەن 86 ساڵ بەراوردێكی نێوان میسی و كریستیانۆی 
كرد و گوتی : میسی لە لایەنی هونەرییەوە لە كریستیانۆ باشترە، ئەو لە 
ناوچەی سزا لێهاتووترە، بە رۆیشتن بە تۆپ و یاریكردن بە یاریزانانیش 
باش������ترە، میسی تام لە یاریكردن وەردەگرێت، بەڵام كریستیانۆ لە رووی 
جەستیەوە لە میسی باشترە، كریستیانۆ خێراترە و یاریزانێكی ئازایە و بە 

هەردوو قاچی دەتوانێت گۆڵ تۆمار بكات .
شایانی باسە دی ستیڤانۆ لە ساڵانی 1953 تا 1964 یاری بۆ ریال 
مەدرید كردووە و بۆ هەڵبژاردەكانی ئەرژەنتین و كۆلۆمبیا و ئیس������پانیا 
یاری كردووە، لەساڵانی 1957 و 1959 تۆپی زێڕینی باشترین یاریزانی 

ئەوروپای وەرگرتووە.

دی ستیڤانۆ : 
پیلی باشترە لە میسی و كریستیانۆ 

بۆ ماوەی نێوان 2012/8/29 تا 2012/9/9 لە شاری لەندەن یارییەكانی 
پارالامپیادی لەندەن 2012 بۆ خاوەن پێداویستە تایبەتەكان ئەنجامدرا بە 
بەشداری 4200 وەرزشوان كە لە 20 یاری وەرزشی ململانێیان دەكرد، لە 
ئاهەنگێكی سەرنج راكێشدا لە یاریگای ئۆلۆمپی كۆتایی بە یارییەكان 
هات، لە ئاهەنگەكەدا دێڤید كامیرۆن سەرۆك وەزیرانی بەریتانیا شانازی 
بە وڵاتەكەی كرد لە میوانداریكردنی یارییەكانی ئۆلۆمپی و پارالامپی 
و دووپاتیكردەوە ك������ە هاوینی 2012 لە یادی بەریتانییەكان دەمێنێتەوە، 
ئەم پاڵەوانەتییە ژمارەی پێوانەیی ئامادەبوونی ش������كاند و زیاتر لە 2.5 
ملیۆن كەس لە ناو یاریگاكان ئامادەبوون، لە پێشبڕكێیەكاندا وڵاتی چین 
زۆرترین میدالیای بەدەست هێنا، ئەمەش خشتەی 10 وڵاتی یەكەمە لە 

ریزبەندی گشتیی میدالیاكان:

پارالامپیادی لەندەن 2012 .. چین زۆرترین میدالیای بەدەست هێنا

خشتەی میدالیاكانی پارائۆلۆمپیادی لەندەن
گشتی برونز  زیو  زێڕ  وڵات  ز 
231  65  71  95 چین   1
102  28  38  36 روسیا   2
120  43  43  34 بەریتانیا   3
84  28  24  32 ئۆكرانیا   4
85  30  23  32 ئوستورالیا   5
98  38  29  31 ئەمریكا   6
43  8  14  21 بەرازیل   7
66  22  26  18 ئەڵمانیا   8
36  9  13  14 پۆلەندا   9
39  19  10  10 هۆڵەندا   10

ویس������لی ش������نایدەر یاریزانی هەڵب������ژاردەی هۆڵەندا دووپاتیكردەوە كە ت������ا كۆتایی بۆندەكەی لە س������اڵی 2015 لەگەڵ یانەی 
ئینتەرمیلانی ئیتالی بەردەوام دەبێت، ش������نایدەر لە لێدوانێكدا بۆ رۆژنامەی زەس������ەنی بەریتانی هیوای ئەوەی خواس������ت لەگەڵ 
یانەكەی بەردەوام بێت و رایگەیاند بە هیچ ش������ێوەیەك بیری لە رۆیشتن لە یانەی ئینتەر نەكردۆتەوە . شنایدەر گوتی : دەمەوێ 
لێرە لە یانەی ئینتەر بمێنمەوە، بە هیچ ش������ێوەیەك بیرم لە رۆیشتن نەكردۆتەوە، بۆندێكم لەگەڵ نیراتزۆری هەیە تا ساڵی 2015 
هەیە و دەمەوێ بەلانی كەمەوە تا كۆتایی بۆندەكەم لەگەڵ یانەكەم بەردەوام بم . ش������نایدەر بە هیوای ئەوەیە س������ەردەمی زێڕینی 
راهێنەر جۆزی مۆرینهۆ لە س������اڵی 2010 بگەڕێنێتەوە كە توانیان هەر سێ نازناوی خولی ئیتالیا و جامی ئیتالیا و خولی یانە 
پاڵەوانەكانی ئەوروپا ببەنەوە، دواتر ئاس������تی یانەی ئینتەر هاتە خوارەوە، ش������نایدەر ستایش������ی ئاستی راهێنەر ستراماچۆنی كرد 
و گوتی : تیپەكەم خۆش دەوێت، ش������ارەكەم خۆش دەوێت، هەروەها راهێنەریش������م خۆش دەوێت، راهێنەر بە باشی لە یاریزانەكان 
دەگات، س������تراماچۆنی وام لێدەكات كە هەس������ت بەگرنگیی خۆم بكەم لە تیپەكەمان و متمانەی تەواوی بە یاریزانەكان هەیە 

كە ئەوەش كارێكی زۆر باشە .

       شنایدەر 
بۆ سێ وەرزی دیكە لە ئینتەر دەمێنێتەوە

لە چوارچێوەی یارییەكانی قۆناغی هەشتەمی 
جامی یەكێتیی ئاس������یا بۆ تۆپی پێ، وا بڕیارە 
سبەی سێش������ەممە 18ی سیبتمبر لە یاریگەی 
ش������ەهید فرەنس������ۆ هەریری كاتژمێ������ر )6.30( 
ی ئێوارە یان������ەی هەولێ������ر میوانداریی یانەی 

كیلانتان-ی مالیزی دەكات.
هەولێر خۆی بۆ یارییەكە ئامادەكردووە

بەمەبەس������تی خۆئامادەكردن بۆ ئ������ەم یارییە 
یانەی هەولێر ئۆردوگایەكی مەشقی لە وڵاتی 
ئوردن س������ازكرد و م������اوەی 10 رۆژی خایاند، 
لەم ئۆردوگا مەش������قییەدا 4 یاری دۆستانەی 
لەگەڵ یانەكانی ئوردن ئەنجام دا، یەكەم یاری 
بەرامبەر یانەی ش������ەباب ئوردن بوو و توانی ئەم 

یارییە بە ئەنجامی )2-س������فر( گۆڵ سەركەوتن 
ب������ە دەس������تبهێنێت، گۆڵەكانی یان������ەی هەولێر 
ل������ە رێگەی یاریزانان )نەدیم س������ەباغ، س������ەعد 
عەبدولئەمی������ر( تۆماركران و ل������ە دووەم یاریی 
دۆستانەدا رووبەڕووی یانەی حوسێن ئەربد بووە 
ئەم یارییە بە یەكس������انی هەردوو لا بە ئەنجامی 
)1-1( گ������ۆڵ تەواو بوو تاك������ە گۆڵی یانەی 
هەولێر لە رێگەی یاریزان )هاوار مەلا محەمەد 
( تۆماركرا، س������ێیەم یاریی دۆستانەی یانەی 
هەولێر بەرامبەر یانەی فەیس������ەڵی ئوردنی بوو، 
یارییەكەش بە س������ەركەوتنی یانەی فەیس������ەڵی 
تەواو ب������وو بە ئەنجام������ی )2-1( گۆڵ، تاكە 
گۆڵی یانەی هەولێر لە رێگەی یاریزان )نەدیم 

سەباغ( تۆماركرا، چوارەم یاری بەرامبەر یانەی 
جەزیرە بوو، لەم یاریی������ەدا یانەی هەولێر توانی 
بە ئەنجام������ی )3-1( گۆڵ بیباتەوە،گۆڵەكانی 
یانەی هەولێر لە رێگەی یاریزانان )میران كەریم، 

هەردی سیامەند، لوئەی سەڵاح( تۆماركران.
دەستەی ناوبژیوانی لوبنانی یارییەكە بەڕێوە 

دەبەن
یەكێتی������ی تۆپ������ی پێ������ی ئاس������یا بەفەرمی 
دەس������تەیەكی ناوبژیوانی لوبنانی دەستنیش������ان 
كردووە ب������ۆ بەڕێوەبردنی یارییەكە دوای ئەوەی 
لە س������ەرەتادا وا بڕیارە بوو ناوبژیوانی یارییەكە 
س������عودی بێت، بەڵام لەن������اكاو ناوبژیوانەكان لە 
س������عودی بۆ لوبنانی گۆڕدرا، هەروەها مونعم 

فاخوری ئوردنی سەرپەرش������تیاری یارییەكەیە و 
سەرپەرشتیاری ناوبژیوانان ئێرانییە.

هاتنەژوورەوە بە خۆڕاییە
دەس������تەی كارگێڕیی یان������ەی هەولێر بڕیاری 
دا هاتن������ەژوورەوەی جەم������اوەر ب������ۆ یارییەكەی 
رۆژی سێ ش������ەممە بەخۆڕایی بێت بۆ ئەوەی 
جەماوەرێك������ی زۆر ئام������ادەی یارییەك������ە بێت 
بۆ پاڵپش������تی كردنی یان������ەی هەولێر لەم یارییە 
چارەنووسسازەدا، چونكە ئامانجی یانەی هەولێر 
لەم پاڵەوانێتیە بەدەس������تهێنانی نازناوە بۆ ئەوەی 
ببێتە یەكەم یانەی عێراق و كوردستان نازناوێكی 
ئاسیا بە دەست دەهێنێت و چاوەڕوان دەكرێت لەم 
یاریی������ەدا جەماوەرێكی زۆری یانەی هەولێر لە 

نێو یاریگا ئامادە بن و ببنە یاریزانی ژمارە 12 
لەنێو یاریگادا.

پێكهاتەی یانەی هەولێر لەم پاڵەوانێتیەدا
دوای ئەوەی یانەی هەولێر لیستی یاریزانانی 
یانەكەی ئاراس������تەی یەكێتیی تۆپی پێی ئاسیا 
كرد بۆ جێگیركردن������ی، بەفەرمی ئەم یاریزانانە 
دەتوان������ن لە یارییەكەی س������بەی لەگەڵ یانەی 

هەولێردا بەشداری بكەن:
)نەریم������ان خدر )1(، هەردی س������یامند )3(، 
عەبدوڵ������ا بابا دیوب س������ەنیگال)5(، هەڵگورد 
مەلا محەمەد )7(، س������اڵح سەدیر )8(، عەمار 
عەبدولحوسێن )9(، س������لێمان مستەفا )سۆلە( 
ئۆگەن������دا )10(، لوئەی س������ەڵاح )11(، نەدیم 

سێ شەممە هەولێر میوانداری كیلانتـــــــــــــــــانی مالیزی دەكات

لە چوارچێوەی یارییەكانی قۆناغی 8ی 
جامی یەكێتیی ئاسیا بۆ تۆپی پێ

لە چوارچێوەی یارییەكانی قۆناغی هەشتەمی 
جامی یەكێتیی ئاس������یا بۆ تۆپی پێ، وا بڕیارە 
سبەی سێش������ەممە 18ی سیبتمبر لە یاریگەی 
ش������ەهید فرەنس������ۆ هەریری كاتژمێ������ر )6.30( 
ی ئێوارە یان������ەی هەولێ������ر میوانداریی یانەی 

كیلانتان-ی مالیزی دەكات.
هەولێر خۆی بۆ یارییەكە ئامادەكردووە

بەمەبەس������تی خۆئامادەكردن بۆ ئ������ەم یارییە 
یانەی هەولێر ئۆردوگایەكی مەشقی لە وڵاتی 
ئوردن س������ازكرد و م������اوەی 10 رۆژی خایاند، 
لەم ئۆردوگا مەش������قییەدا 4 یاری دۆستانەی 
لەگەڵ یانەكانی ئوردن ئەنجام دا، یەكەم یاری 
بەرامبەر یانەی ش������ەباب ئوردن بوو و توانی ئەم 

یارییە بە ئەنجامی )2-س������فر( گۆڵ سەركەوتن 
ب������ە دەس������تبهێنێت، گۆڵەكانی یان������ەی هەولێر 
ل������ە رێگەی یاریزانان )نەدیم س������ەباغ، س������ەعد 
عەبدولئەمی������ر( تۆماركران و ل������ە دووەم یاریی 
دۆستانەدا رووبەڕووی یانەی حوسێن ئەربد بووە 
ئەم یارییە بە یەكس������انی هەردوو لا بە ئەنجامی 
)1-1( گ������ۆڵ تەواو بوو تاك������ە گۆڵی یانەی 
هەولێر لە رێگەی یاریزان )هاوار مەلا محەمەد 
( تۆماركرا، س������ێیەم یاریی دۆستانەی یانەی 
هەولێر بەرامبەر یانەی فەیس������ەڵی ئوردنی بوو، 
یارییەكەش بە س������ەركەوتنی یانەی فەیس������ەڵی 
تەواو ب������وو بە ئەنجام������ی )2-1( گۆڵ، تاكە 
گۆڵی یانەی هەولێر لە رێگەی یاریزان )نەدیم 

سەباغ( تۆماركرا، چوارەم یاری بەرامبەر یانەی 
جەزیرە بوو، لەم یاریی������ەدا یانەی هەولێر توانی 
بە ئەنجام������ی )3-1( گۆڵ بیباتەوە،گۆڵەكانی 
یانەی هەولێر لە رێگەی یاریزانان )میران كەریم، 

هەردی سیامەند، لوئەی سەڵاح( تۆماركران.
دەستەی ناوبژیوانی لوبنانی یارییەكە بەڕێوە 

دەبەن
یەكێتی������ی تۆپ������ی پێ������ی ئاس������یا بەفەرمی 
دەس������تەیەكی ناوبژیوانی لوبنانی دەستنیش������ان 
كردووە ب������ۆ بەڕێوەبردنی یارییەكە دوای ئەوەی 
لە س������ەرەتادا وا بڕیارە بوو ناوبژیوانی یارییەكە 
س������عودی بێت، بەڵام لەن������اكاو ناوبژیوانەكان لە 
س������عودی بۆ لوبنانی گۆڕدرا، هەروەها مونعم 

فاخوری ئوردنی سەرپەرش������تیاری یارییەكەیە و 
سەرپەرشتیاری ناوبژیوانان ئێرانییە.

هاتنەژوورەوە بە خۆڕاییە
دەس������تەی كارگێڕیی یان������ەی هەولێر بڕیاری 
دا هاتن������ەژوورەوەی جەم������اوەر ب������ۆ یارییەكەی 
رۆژی سێ ش������ەممە بەخۆڕایی بێت بۆ ئەوەی 
جەماوەرێك������ی زۆر ئام������ادەی یارییەك������ە بێت 
بۆ پاڵپش������تی كردنی یان������ەی هەولێر لەم یارییە 
چارەنووسسازەدا، چونكە ئامانجی یانەی هەولێر 
لەم پاڵەوانێتیە بەدەس������تهێنانی نازناوە بۆ ئەوەی 
ببێتە یەكەم یانەی عێراق و كوردستان نازناوێكی 
ئاسیا بە دەست دەهێنێت و چاوەڕوان دەكرێت لەم 
یاریی������ەدا جەماوەرێكی زۆری یانەی هەولێر لە 

نێو یاریگا ئامادە بن و ببنە یاریزانی ژمارە 12 
لەنێو یاریگادا.

پێكهاتەی یانەی هەولێر لەم پاڵەوانێتیەدا
دوای ئەوەی یانەی هەولێر لیستی یاریزانانی 
یانەكەی ئاراس������تەی یەكێتیی تۆپی پێی ئاسیا 
كرد بۆ جێگیركردن������ی، بەفەرمی ئەم یاریزانانە 
دەتوان������ن لە یارییەكەی س������بەی لەگەڵ یانەی 

هەولێردا بەشداری بكەن:
)نەریم������ان خدر )1(، هەردی س������یامند )3(، 
عەبدوڵ������ا بابا دیوب س������ەنیگال)5(، هەڵگورد 
مەلا محەمەد )7(، س������اڵح سەدیر )8(، عەمار 
عەبدولحوسێن )9(، س������لێمان مستەفا )سۆلە( 
ئۆگەن������دا )10(، لوئەی س������ەڵاح )11(، نەدیم 

سەباغ س������وریا )12(، دیار رحمان )13(، ئیڤان 
بۆكینا ئۆگەندا )14(، میران كەریم)15(، میران 
خسرۆ )16(،نەبیل س������ەباح )17(، سەرهەنگ 
موحسین )21(، جەلال حەسەن )22(، ولید سالم 
)23(، سەعد عەبدولئەمیر )25(، كۆسرەت بایز 
)27(، حاتم زێدان )28(، ئەمجەد رازی )29(، 

ئەحمەد ئیبراهیم )30(.
بەهۆی پێكان یاریزانی مەهدی كەریم ناتوانێت 
بەشداری لەم یارییەدا بكات، هەروەها بەفەرمی 
داوا ل������ە یەكێتی������ی تۆپی پێی ئاس������یا كراوە بە 
زیادكردن������ی ناوی هەردوو یاری������زان هاوار مەلا 
محەمەد و مس������تەفا كەریم بۆ بەشداریكردن لەم 
یاریی������ەدا، چاوەڕوان دەكرێ������ت ئەمڕۆ بەفەرمی 
یەكێتی تۆپی پێی ئاسیا بڕیاری كۆتایی خۆی 

لەم بارەیەوە بدات. 
دەستەی راهێنەران لە كارەكانی خۆیان 

بەردەوامن
دوای ئەوەی یان������ەی هەولێر توانی بۆ جاری 
چ������وارەم نازن������اوی خولی ب������ژاردەی عێراق بە 
دەستبهێنێت دەستەی كارگێڕی یانەكە بەفەرمی 
بڕیاری دا دەستەی راهێنەران لە كارەكانی خۆیان 
بەردەوام بن بۆ ئەوەی بتوانن لە جامی یەكێتیی 
ئاس������یا نازناوێكی مێژوویی ب������ۆ یانەی هەولێر 
تۆمار بكەن، دەستەی راهێنەرانی یانەكە لە )نزار 
مەحروس )راهێنەر(، ف������واز مەندۆ)یاریدەدەری 
راهێنەر(، سامر ریحانی )راهێنەری گۆڵچی(، 

عومەر مەجید )راهێنەری گۆڵچی(.
سبەی سێ شەممە چوار یاری بەڕێوە دەچێت
لە چوارچێ������وەی یارییەكانی جامی یەكێتیی 
ئاسیا لە قۆناغی هەشتدا،وا بڕیارە سبەی سێ 
ش������ەممە چوار یاری لەم قۆناغەدا بەڕێوە بچن، 
لە وڵاتی ئەندنووسیا یانەی ئەریمای ئەندنووسی 
میوانداریی یانەی ئیتفاق-ی س������عودی دەكات 
چ������اوەڕوان دەكرێت یانەی ئیتف������اق ئەنجامێكی 
باش بە دەستبهێنێت كە بە یەكێك لە پاڵێوراوەكان 
بۆ بەدەس������ت هێنانی نازناوی ئ������ەم پاڵەوانێتیە 

دادەندرێت.
لە وڵاتی تایلاند یانەی تش������نبۆری تایلاندی 
میوانداریی یانەی ش������وڕتەی س������وری دەكات 
ئەم������ەش یەكێكە ل������ە یاریی������ە بەهێزەكانی ئەم 

پاڵەوانێتییە.
یان������ەی كوەێ������ت ل������ە وڵات������ی خۆیدا)كوێت( 
میوانداری������ی یانەی وەحدات������ی ئوردنی دەكات 
ئەم یارییە بە لووتكەی یارییەكانی ئەم قۆناغە 
دادەندرێت، چونك������ە هەردوو یانە خاوەن چەندین 
یاریزان������ی بەتوانان، هەروەها یان������ەی كوەێت لە 
وەرزی رابردوودا توانی بگاتە یاریی كۆتایی ئەم 
پاڵەوانێتیی������ە، هەروەها یەك جار بووەتە پاڵەوانی 

جامی یەكێتیی ئاسیا.
جێگەی باس������ە یارییەكانی هاتن-ی قۆناغی 
هەش������ت ل������ە رۆژی 25ی س������یبتێمبەر بەڕێوە 

دەچێت.

سێ شەممە هەولێر میوانداری كیلانتـــــــــــــــــانی مالیزی دەكات


